
TA’LIM ISLOHOTLARINING 
MA’NAVIYATDAGI O‘RNI

Bekdavlat Aliyev
Toshkent	davlat	iqtisodiyot	universiteti,	

"Ijtimoiy-gumanitar	fanlar	kafedrasi"	professori,	f.f.d.

Annotatsiya:	Maqolada	Yangi	O‘zbekiston	taraqqiyotini	ilm-ma’rifat	va	ta’limning	sifatisiz	tasavvur	etib	bo‘lmasligi,	bugungi	
kunda	rivojlangan	davlatlarda	ham	ta’limni	rivojlantirish	birinchi	galdagi	vazifa	sifatida	belgilanishi	va	uning	ma’naviyat-
dagi	o‘rni	borasida	so‘z	yuritiladi.	

Sifatli	ta’lim-tarbiya	ma’naviyatning	rivoji	va	shaxs	xulq-atvorida	muhim	ahamiyatga	ega	ekanligi	atroflicha	tahlil	qilingan.

Kalit	so‘zlar:	Yangi	O‘zbekiston,	ilm-ma’rifat,	ma’naviyat,	ta’lim-tarbiya,	xulq-atvor.	
Abstract:	The	article	talks	about	the	fact	that	the	development	of	New	Uzbekistan	cannot	be	imagined	without	the	quality	
of	science	and	education,	that	the	development	of	education	is	the	first	task	in	developed	countries	today,	and	its	role	in	
spirituality.

It	has	been	thoroughly	analyzed	that	quality	education	is	important	for	the	development	of	spirituality	and	personality.

Key	words:	New	Uzbekistan,	knowledge,	spirituality,	education,	behavior.	
Аннотация:	В	статье	говорится	о	том,	что	развитие	Нового	Узбекистана	невозможно	представить	без	качества	
науки	и	образования,	о	 том,	что	развитие	образования	является	сегодня	первоочередной	задачей	в	развитых	
странах,	и	его	роли	в	духовности.

Тщательно	проанализировано,	что	качественное	образование	важно	для	развития	духовности	и	личности.

Ключевые	слова:	Новый	Узбекистан,	знания,	духовность,	образование,	поведение.	

K I R I S H
Bugungi	kunda	Yangi	O‘zbkeiston	islohotlarida	ham	ta’lim-tarbiya	berish	faoliyatini	yanada	takomillashti-

rish,	 xalqimizning	asrlar	davomida	shakllangan	 ilm	sari	 intilish	 fazilati	 uzoqni	 ko‘zlagan	yuksak	maqsadlari-
mizni	namoyon	bo‘lmoqda.	Yoshlarimiz	intellektual	bilim-salohiyatli	bo‘lishi,	mustaqil	hayotga	qadam	qo‘yganda	
munosib	hayot	kechirish,	kasb-hunar	egallab	doimiy	ish	o‘rniga	ega	bo‘lish,	mas’uliyatni	o‘z	zimmasiga	olishi,	
insoniy	 qadr-qimmatini	 kamsitishga	 yo‘l	 qo‘ymaslik	 hamda	 barkamollikka	 erishish	 uchun	 ta’lim	 olishni	 eng	
asosiy	hal	qiluvchi	sifatida	qabul	qilmoqda.

M A V Z U G A  O I D  A D A B I Y O T L A R N I N G  T A H L I L I
Ta’kidlash	joizki,	so‘nggi	yillarda	ta’lim	sohasining	barcha	bosqichlarini	zamonaviy	talablar	asosida	tashkil	

etish,	xalqaro	qo‘shma	dsturlar	 integratsiyalashtirish	bo‘yicha	amaliy	 ishlar	hayotga	 tatbiq	qilinmoqda.	Jum-
ladan,	ta’lim	tizimidagi	islohotlar	va	amaliy	chora-tadbirlar	quyidagi	yo‘nalishlar	bo‘yicha	belgilab	berildi.	Jum-
ladan,

1)	 maktabgacha	ta’lim	sohasida;
2)	 umumiy	o‘rta	va	o‘rta	maxsus	ta’lim;
3)	 oliy	ta’lim;
4)	 oliy	ta’limdan	keyingi	ta’lim;
5)	 kadrlarni	qayta	tayyorlash	va	ularning	malakasini	oshirish	kabi	tamoyillardir.
Davlat	siyosatining	ustuvor	yo‘nalishi	sifatida	amalga	oshirilayotgan	ta’lim	sohasidagi	 tub	 islohotlarning,	

avvalo,	maktabgacha	ta’lim	va	tarbiya	sohasida	boshlanishi	istiqbollidir.
Bugungi	globallashuv	jarayonida	bolalar	tarbiyasida	eng	asosiy	bo‘g‘in	hisoblangan	maktabgacha	ta’lim	

tizimining	jamiyatimiz	hayotidagi	o‘rni	va	ahamiyati	oshib	bormoqda.	

Mazkur	sohada	amalga	oshirilayotgan	islohotlarning	huquqiy	asosi	sifatida	“Maktabgacha	ta’lim	va	tarbiya	
to‘g‘risida”gi	Qonunni	keltirishimiz	mumkin.	Mazkur	Qonunda	maktabgacha	ta’lim	va	tarbiya	sohasidagi	davlat	
siyosatining	asosiy	yo‘nalishlari,	maktabgacha	ta’lim	va	tarbiya	olishga	doir	davlat	kafolatlari	va	boshqa	shunga	
o‘xshash	masalalar	belgilab	qo‘yildi.

Bundan	 tashqari,	 yurtimizda	 ilk	 bor	Maktabgacha	 va	maktab	 ta’limi	 vazirligining	 ham	 tashkil	 etilganligi	
ushbu	sohadagi	asosiy	islohotlardan	biri	bo‘ldi	desak,	aslo	mubolag‘a	bo‘lmaydi.

Ta’lim	sohasining	barcha	bosqichlarini	zamonaviy	talablar	asosida	tashkil	etish	va	modernizatsiya	qilish	
bo‘yicha	qator	farmon	va	qarorlar	qabul	qilindi.

Xususan,	ta’lim	tizimida	qabul	qilingan	eng	muhim	hujjatlardan	biri	bu	–	“Ta’lim	to‘g‘risida”gi	Qonunning	
yangi	tahrirda	qabul	qilinishi	bo‘ldi.	Mazkur	Qonunga	asosan	ta’lim	sohasidagi	asosiy	prinsiplar,	ta’lim	tizimi,	
turlari	va	shakllari	aniq	belgilab	qo‘yildi.

Shuningdek,	Qonunga	ko‘ra,	davlat	oliy	ta’lim,	o‘rta	maxsus,	professional	ta’lim	muassasalari	va	ularning	
filiallari,	shuningdek	davlat	ishtirokidagi	oliy,	o‘rta	maxsus,	professional	ta’lim	tashkilotlari	va	ularning	filiallari	
Prezident	 yoki	 hukumat	 qarorlari	 bilan	 tashkil	 etiladigan	 bo‘ldi.	 Nodavlat	 ta’lim	muassasalarini	 tashkil	 etish	
ularning	ta’sischilari	tomonidan	amalga	oshirilishi	belgilandi.	Nodavlat	ta’lim	tashkilotlariga	lisenziya	Ta’lim	sifa-
tini	nazorat	qilish	davlat	inspeksiyasi	tomonidan	beriladigan	bo‘ldi.	

Ushbu	Qonun	bilan	1997-yil	29-avgustdagi	“Ta’lim	to‘g‘risida”gi	hamda	“Kadrlar	 tayyorlash	milliy	dasturi	
to‘g‘risida”gi	Qonunlar	o‘z	kuchini	yo‘qotdi.

Shunga	ko‘ra,	mazkur	Qonunning	qabul	qilinishi	hamda	amaliyotga	joriy	etilishi	ta’lim	sohasida	qabul	qi	-
lingan	eng	muhim	hujjatlardan	biri	bo‘ldi	deyishimiz	mumkin.

Prezidentimiz	 Sh.	 M.	 Mirziyoyev	 ta’kidlaganlaridek,	 “farzandlari-miz	 maktabdan	 qanchalik	 bilimli	 bo‘lib	
chiqsa,	yuqori	texnologiyalarga	asos-langan	iqtisodiyot	tarmoqlari	shuncha	tez	rivojlanadi,	ko‘plab	ijtimoiy	mua-
mmolarni	yechish	imkoni	tug‘iladi.	Shunday	ekan,	Yangi	O‘zbekiston	ostonasi	maktabdan	boshlanadi	desam,	
o‘ylaymanki,	butun	xalqimiz	bu	fikrni	qo‘llab-quvvatlaydi”1.

Yangi	O‘zbekistonda	ta’lim	islohotlarini	amalga	oshrishda	O‘zbekiston	Respublikasi	Prezidentining	2023-
yil	11-sentyabrdagi	“O‘zbekiston–2030”	strategiyasi	to‘g‘risida”gi	PF–158-son	Farmoni2ga	muvofiq,	“O‘zbekis-
	ton–2030”	 strategiyasi	 qabul	 qilinishi	 yangi	 bosqichni	 boshlab	 berdi.	 Farmonga	 asosan	 “Insonga	 e’tibor	 va	
sifatli	ta’lim	yili”da	sifatli	va	o‘z	vaqtida	amalga	oshirilishini	ta’minlash	maqsadida	“O‘zbekiston–2030”	strategi-
yasini	“2023-yilda	sifatli	va	o‘z	vaqtida	amalga	oshirish	chora-tadbirlari	to‘g‘risida”gi	O‘zbekiston	Respublikasi	
Prezidentining	300-sonli	qarori	qabul	qilindi.

T A D Q I Q O T  M E T O D O L O G I YA S I
“O‘zbekiston	–	2030”	strategiyasida	jami	5	ta	ustuvor	yo‘nalish,	100	ta	maqsad,	369	ta	chora-tadbir,	190	ta	

vazifa,	 306	 ta	maqsadli	 ko‘rsatkich	 bajarilishi	 va	 bu	 borada	 118	 ta	 normativ-huquqiy	 hujjat	 ishlab	 chiqilishi	
ko‘zda	tutilgan.	Ushbu	dasturilamal	hujjatning	ijrosidan	yurtimizdagi	har	bir	insonga	qulay	imkoniyat,	muayyan	
yengilliklar,	moddiy	 va	ma’naviy	manfaat	 yetib,	 har	qaysi	 oila	 va	 xonadon	obodlik,	 to‘kinlik,	 fayz	 va	baraka	
topadi.

Birinchi	ustuvor	yo‘nalish:	Har	bir	 insonga	o‘z	salohiyatini	 ro‘yobga	chiqarishi	uchun	munosib	sharoitlar	
yaratishga	qaratilgan	44	ta	maqsad,	ya’ni	1-maqsaddan	–	44-maqsadgacha	ushbu	ustuvor	yo‘nalish	tarkibiga	
kiradi.	Bunda	ta’lim,	tibbiyot,	ijtimoiy	himoya,	yoshlar	siyosati,	ma’naviyat	masalalariga	taalluqli	156	ta	amaliy	
chora-tadbir	va	70	ta	vazifa	qamrab	olingan	bo‘lib,	130	ta	maqsadli	ko‘rsatkichni	 ishlab	chiqish	belgilangan.	
Shuningdek,	38	ta	normativ-huquqiy	hujjat	loyihalarini	tayyorlash	va	qabul	qilish	ko‘zda	tutilgan.

Masalan,	Qonunchilikda	o‘qituvchilarga	berilgan	ayrim	imtiyozlar	mavjud:
■	 1-oktyabr	“O‘qituvchi	va	murabbiylar	kuni”	etib	belgilangan	hamda	ushbu	kun	bayram	(dam	olish)	kuni	

hisoblanadi.
■	 Bolalarga	 ta’lim-tarbiya	 beradigan	 barcha	 pedagog	 xodimlar	 doimiy	 ravishda	 bepul	 tibbiy	 ko‘rikdan	

o‘tkaziladi.
■	 Pedagoglar	uchun	56	kunlik	yillik	haq	to‘lanadigan	uzaytirilgan	ta’tillar	beriladi.
■	 Pedagoglar	xodimlar	uchun	ish	vaqtining	davomiyligi	haftasiga	ko‘pi	bilan	36	soat	qilib	belgilanadi.
■	 Maktab	o‘qituvchilariga	faoliyatni	baholash	mezonlari	asosida	10	foizdan	40	foizgacha,	kutubxonachi	

va	psixologlarga	10	foizdan	20	foizgacha	ustama	belgilanadi.	
■	 Fan	olimpiadasi	g‘olibini	tayyorlagan	o‘qituvchilar	rag‘batlantiriladi.
■	 O‘qituvchilar	kasal	bo‘lib	qolganida	moddiy	yordam	beriladi.
■	 Olimpiada	g‘olibi	bo‘lgan	o‘qituvchilarga	150	foizgacha	ustama	beriladi.

1	 Yangi	O‘zbekiston	https://www.yuz.	uz_news–talim-tizimi-va-yangicha-yo
2	 PF–158-son	11.09.2023.	–	2030”	strategiyasi	to‘g‘risida.	https://lex.uz.docs

■	 O‘zi	dars	beradigan	fani	bo‘yicha	xalqaro	tan	olingan	va	milliy	sertifikatga	ega	bo‘lgan	o‘qituvchilarga	
ularning	tarif	stavkasiga	nisbatan	50	foiz	miqdorida	har	oylik	qo‘shimcha	ustama	to‘lanadi.

■	 “Xorijiy	tillarni	o‘qitish	bo‘yicha	eng	yaxshi	maktab”	tanlovi	g‘olibi	bo‘lgan	maktabga	yarim	milliard	so‘m	
beriladi.

■	 Inklyuziv	sinf	o‘qituvchilariga	40	foizgacha	ustama	beriladi.
■	 Olis	hududlarda	dars	berayotgan	o‘qituvchilarga	50	foizgacha	ustama	beriladi.
■	 Matematika,	fizika,	kimyo	va	biologiya	fanlari	bo‘yicha	xalqaro	va	respublika	olimpiadalari	g‘oliblarini	

tayyorlagan	professor-o‘qituvchilarga	pul	mukofoti	beriladi.
■	 Ko‘p	yillik	stajga	ega	pedagoglar	majburiy	attestatsiyaga	jalb	qilinmaydi.
■	 Xalqaro	fan	olimpiadalarini	tayyorlagan	o‘qituvchilarga	malaka	toifasi	attestatsiyasiz	beriladi.
■	 Respublika	fan	olimpiadasi	g‘oliblarini	tayyorlagan	o‘qituvchilar	malaka	toifasi	bir	pog‘ona	oshiriladi.
■	 Tibbiyot	sohasi	professor-o‘qituvchilariga	davolash-tashxis	 ishlarini	bajarganliklari	uchun	qo‘shimcha	

haq	to‘lanadi.	
■	 Ta’lim	muassasalarining	chet	tillar	fanlari	o‘qituvchilariga	oylik	ustamalar	beriladi.	
■	 O‘qituvchilarning	faoliyatiga	aralashganlik	uchun	javobgarlik	bor	bo‘lib,	u	qonun	bilan	kakfolatlab	qo‘yildi.
Yangi	O‘zbekiston	aynan	maktab	ostonasidan,	 ta’lim-tarbiya	 tizimidan	boshlanadi,	mamlakat	 taraqqiyoti	

ilm-fan	 va	 innovatsiyaga	 tayanadi.	 Zero,	maktabgacha	 ta’lim	 va	maktab	 ta’limi,	 oliy	 va	 o‘rta	maxsus	 ta’lim	
tizimi	hamda	ilmiy-madaniy	muassasalarni	Uchinchi	Renessansning	to‘rt	uzviy	halqasi,	bog‘cha	tarbiyachisi,	
maktab	muallimi,	 professor-o‘qituvchilar	 va	 ilmiy-ijodiy	 ziyolilarimiz	 esa	 yangi	Uyg‘onish	 davri,	 globallashuv	
davrida	mamlakatimiz	raqobatbardoshligining	to‘rt	tayanch	ustunidir.

Mamlakatimizda	bir-biri	bilan	chambarchas	bog‘langan	ta’lim-tarbiya	sohasi	–	maktabgacha	ta’lim,	maktab	
ta’limi,	o‘rta	maxsus	va	oliy	ta’lim	tizimlari,	ilmiy-tadqiqot	muassasalarini	rivojlantirish	bo‘yicha	beqiyos	o‘zga-
rishlar	amalga	oshirilmoqda.	Xususan,	qisqa	muddatda	ta’lim-tarbiya	sohasi	tubdan	o‘zgartirilgani:

●	 bolalarni	maktabgacha	ta’lim	bilan	qamrab	olish	darajasi	27	foizdan	72	foizga	olib	chiqilishi;
●	 maktab	ta’limida	qo‘shimcha	700	ming	o‘quvchi	o‘rni	yaratilishi,	200	ga	yaqin	mutlaqo	yangicha	mazmun	

va	 shaklga	 ega	 bo‘lgan	 Prezident,	 ijod	 va	 ixtisoslashgan	maktablar	 hamda	 400	 ta	 xususiy	maktab	
tashkil	qilinishi;

●	 matematika-fizika	va	kimyo-biologiya	fanlarini	rivojlantirish	bo‘yicha	qarorlar	qabul	qilinishi	va	amalga	
oshirilishi;

●	 ta’limga	 zamonaviy	metodika,	 sifat	 va	 raqobat	 kirib	 kelishi,	 darsliklarning	 eng	 ilg‘or	 xorijiy	 tajribalar	
asosida	to‘liq	yangilanishi,	maktablarga	minglab	xorijiy	muallimlar	olib	kelinishi,	murabbiylar	mehnatiga	
munosib	haq	to‘lash	bo‘yicha	aniq	chora-tadbirlar	amalga	oshirilishi;

●	 yoshlarning	oliy	ta’lim	bilan	qamrov	darajasi	2016-yildagi	9	foizdan	2022-yilda	38	foizgacha	–	4,2	baro-
	bar,	oliy	ta’lim	muassasalari	soni	esa	3	barobar	(77	tadan	210	taga)	oshgani,	65	ko‘proq	nodavlat	OTM	
tashkil	qilinishi	(2016	yilda	umuman	bo‘lmagan),	xorijiy	OTM	filiallari	soni	4,2	barobar	ko‘payishi	kabilar	
bu	borada	amalga	oshirilgan	ishlar	ko‘lamidan	darak	beradi.

Natijada	bugun	qancha-qancha	oddiy	oilalar	farzandlari	xalqaro	fan	olimpiadalarida	g‘olib	bo‘lmoqda,	1	mil-
liondan	ortiq	yigit-qizimiz	oliy	ta’limda	tahsil	olmoqda	(2016	yilda	270	ming	nafar),	nufuzli	xorijiy	oliygohlarga	
kirmoqda.	Ularning	ota-onalari	quvonchi	cheksiz.

T A H L I L  V A  N A T I J A L A R
Ta’lim	 sohasidagi	 o‘zgarishlar	 amalga	 oshirilayotgan	 ishlar	 debochasidir.	 Bugun	 ta’lim	 sifatini	 yanada	

oshirish	masalasi	dolzarb	ahamiyatga	ega	bo‘lmoqda.	Xalqaro	ekspertlar	bilan	o‘tkazilgan	tahlillar	natijasiga	
ko‘ra,	 bugun	 hayotimizdagi	mavjud	 sharoitlar	 bolalarga	 faqat	 60	 foiz	 salohiyatini	 ro‘yobga	 chiqarish	 uchun	
imkon	bermoqda.

Birinchidan,	2030-yilga	qadar	maktabgacha	ta’limga	bo‘lgan	ehtiyojni	to‘liq	qoplab,	qamrovni	100	foizga	
yetkazish	va	bog‘chalarning	moddiy-texnik	bazasini	rivojlantirish.	Ushbu	maqsadda:

●	 7	foizlik	stavkada	10	yil	muddatga	kredit	berish	uchun	imkoniyat	yaratilib,	ishlab	chiqarish	korxonala-
rining	bog‘cha	qurishga	sarf	etiladigan	xarajatlarini	soliqlardan	to‘la	ozod	qilish	tartibi	ishlab	chiqiladi;

●	 2030-yilga	qadar	qo‘shimcha	2	mingta	bog‘cha	qurish	choralari	ko‘riladi;
●	 ehtiyojmand	oilalar	farzandlari	uchun	bog‘cha,	jumladan,	xususiy	bog‘cha	xarajatlari	davlat	tomonidan	

qoplab	berish	tartibi	joriy	etiladi;
●	 har	bir	bog‘chani	kompyuter	sinfi	bilan	ta’minlash	choralari	ko‘riladi.	Bu,	o‘z	navbatida,	bolalarni	erta	

yoshdan	boshlab	zamonaviy	axborot	texnologiyalariga	o‘rgatishga	va	ularning	kelajakda	yuksak	salo-
hiyatga	ega	bo‘lishiga	xizmat	qiladi.

Shuningdek,	bog‘cha	va	maktablar	 infratuzilmasini	 rivojlantirish,	 jumladan,	filtrlangan	 ichimlik	suv,	sani-
tariya-gigiyena	 infratuzilmasi	bilan	 to‘liq	 ta’minlash	hamda	bolalarning	sog‘lom	ovqatlanishiga	ko‘maklashish	
maqsadida	ularga	oqsil,	vitamin	va	minerallar	bilan	boyitilgan	sut	va	yod	bilan	to‘yintirilgan	non	mahsulotlari	
berilishi	yo‘lga	qo‘yiladi.

Ikkinchidan,	maktablarda	qo‘shimcha	2,5	million	o‘quvchi	o‘rnini	yaratgan	holda	ta’lim	sifati	tubdan	yaxshi-
lanadi.	Shu	maqsadda:

●	 “Yiliga	500	ming	o‘quvchi	o‘rni”	dasturi	ishlab	chiqilib,	amalga	oshiriladi;

●	 xususiy	 ta’limga	 qo‘shimcha	 yengilliklar	 berilib,	 davlat-xususiy	 sheriklik	 tamoyili	 asosida	 maktablar	
qurish	keng	joriy	etiladi;

●	 boshlang‘ich	sinf	o‘quvchilari	ta’lim	planshetlari	bilan	to‘liq	ta’minlanadi	va	buning	uchun	zarur	moliyaviy	
imkoniyatlar	yaratiladi;

●	 chekka	hududlarda	“maktab	avtobuslari”	bepul	yo‘lga	qo‘yiladi;

●	 2030-yilgacha	barcha	tuman	va	shaharlarda	“Iste’dod	–	Intilish	–	Istiqbol”	nomli	ixtisoslashtirilgan	mak-
tablar	 tashkil	etilib,	ularda	Prezident	maktablaridan	kam	bo‘lmagan	sharoit	yaratiladi	va	ehtiyojmand	
oilalar	farzandlari	uchun	70	foiz	kvota	ajratiladi;

●	 barcha	maktablarga	“til	egalari”	bo‘lgan	o‘qituvchilar	jalb	qilinadi,	bu	maqsadlarga	har	yili	200	milliard	
so‘m	mablag‘	ajratish	choralari	ko‘riladi.	Zero,	xorijiy	tillarni	bilish	–	yoshlarimiz	uchun	dunyo	eshiklarini	
ochadigan	kalit.

Uchinchidan,	oliy	ta’lim	va	ilm-fan	tizimlarini	ilg‘or	xorijiy	tajriba	asosida	rivojlantirish.	Shu	maqsadda:

●	 dunyodagi	“Top–500”ga	kiradigan	chet	el	oliygohlari	bilan	hamkorlikda	kamida	50	ta	qo‘shma	o‘quv	das-
turi	va	“ikki	diplomli	tizim”ni	(“double	degree”)	joriy	etish	asosiy	vazifa	bo‘ladi.	Bugungi	kunda	jahonning	
(AQSh,	Germaniya,	Fransiya,	Italiya,	Finlyandiya,	Niderlandiya,	Turkiya,	Rossiya,	Indoneziya,	Isroil	va	
boshqa	qator	davlatlar)	nufuzli	oliy	o‘quv	yurtlari	bilan	hamkorlikdagi	“double	degree”	ta’lim	dasturlari	
asosida	o‘qitish	qamrovi	kengaymoqda.

Bu	jamiyatimiz	va	davlatimiz	taraqqiyotiga	xizmat	qiluvchi	zarur	mutaxassisliklar	bo‘yicha	kadrlar	tayyor-
lashni	yo‘lga	qo‘yish	va	ta’lim	sifatini	oshirishga	xizmat	qilmoqda;

●	 biotexnologiya,	sun’iy	intellekt	va	boshqa	yuqori	texnologik	yo‘nalishlarda	iste’dodli	yoshlarni	eng	nufuzli	
xorijiy	oliygohlarga	davlat	hisobidan	o‘qishga	yuborish	bo‘yicha	200	million	AQSh	dollarilik	dasturlar	
amalga	 oshiriladi.	 Ushbu	 tashabbuslar	 dunyoning	 aksariyat	mamlakatlari	 “To‘rtinchi	 sanoat	 inqilobi”	
arafasida	turgan	bir	paytda	O‘zbekistonning	raqobatbardoshligini	oshirishga	xizmat	qiladi;

●	 ilm-fan	va	innovatsiyalarni	rivojlantirishga	1	milliard	AQSh	dollari	ajratilishi	uchun	moliyaviy	imkoniyatlar	
yanada	kengaytiriladi.

Shuningdek,	 madaniyat,	 san’at	 va	 adabiyot	 vakillari,	 ma’naviyat	 sohasi	 xodimlari,	 barcha	 ziyolilarning	
mashaqqatli	va	sharafli	mehnatini	qadrlash	va	rag‘batlantirish	bo‘yicha	qo‘shimcha	choralar	ko‘rib	boriladi3.

Kelgusi	7	yilda	mamlakatimizning	asosiy	rivojlanish	yo‘nalishlarini	belgilab	beruvchi	mazkur	dasturilamal	
hujjatlar	 xalqimizning	 erkin	 va	 farovon,	 qudratli	 Yangi	 O‘zbekistonni	 barpo	 etish	 bo‘yicha	 xohish-irodasini	
ro‘yobga	chiqarish,	har	bir	fuqaroga	o‘z	salohiyatini	rivojlantirish	uchun	barcha	imkoniyatlarni	yaratish,	sog‘lom,	
bilimli	va	ma’naviy	barkamol	avlodni	 tarbiyalash,	kuchli	 iqtisodiyotni	shakllantirish,	adolat,	qonun	ustuvorligi,	
xavfsizlik	va	barqarorlikni	kafolatli	ta’minlashga	qaratilgani	bilan	nihoyatda	ahamiyatlidir.

X U L O S A  V A  T A K L I F L A R
“O‘zbekiston–2030”	 strategiyasining	maqsadi	 –	 qayerda	 istiqomat	 qilishidan	 qat’i	 nazar	 O‘zbekistonda	

ya	shovchi	 barcha	 insonlar	 uchun	 munosib	 turmush	 sharoitlarini	 yaratishdan	 iborat.	 Unda	 Strategiyaning	
maqsadlari	va	samaradorlik	ko‘rsatkichlari	qulay	shaklda	ifodalangan	bo‘lib,	unda	5	ta	ustuvor	yo‘nalish	bo‘yicha	
100	ta	maqsad	nazarda	tutildi.	Har	bir	 insonga	o‘z	salohiyatini	 ro‘yobga	chiqarish	uchun	munosib	sharoitlar	
yaratish,	barqaror	iqtisodiy	o‘sish	orqali	aholi	 farovonligini	ta’minlash,	suv	resurslarini	tejash	va	atrof-muhitni	
muhofaza	qilish,	qonun	ustuvorligini	ta’minlash,	xalq	xizmatidagi	davlat	boshqaruvini	tashkil	etish,	“xavfsiz	va	
tinchliksevar	davlat”	tamoyiliga	asoslangan	siyosatni	izchil	davom	ettirish	ana	shular	jumlasidandir.

3	 Ustuvor	maqsadimiz	–	insonga	o‘z	salohiyatini	ro‘yobga	chiqarish	O‘zLiDeP	https://uzlidep.	uz	›	Partiya	yangiliklari

Qayd	etish	kerak,	strategiyaning	salmoqli	qismi	aynan	butun	O‘zbekiston	bo‘ylab,	shu	jumladan,	olis	joylar	
va	hududlar	aholisining	turmush	darajasi	hamda	sharoitlarini	tenglashtirishga,	shu	bilan	birga,	ta’lim	sohasiga	
ustuvor	ahamiyat	qaratilgani	bilan	e’tiborga	molik.

Chunonchi,	dasturilamal	hujjatga	ko‘ra,	2024-yil	1-yanvardan	davlat	maktabgacha	ta’lim	tashkilotlari	tarbi-
yalanuvchilariga	oqsil,	vitamin	va	minerallar	bilan	boyitilgan	sut,	yod	bilan	to‘yintirilgan	non	mahsulotlari	berilishi	
yo‘lga	qo‘yiladi.	Bu,	o‘z	navbatida,	kelajagimiz	bo‘lgan	yosh	avlodning	har	jihatdan	sog‘lom	va	barkamol	bo‘lib	
ulg‘ayishlarini	ta’minlaydi.	Shu	bilan	birga,	bolalar	o‘rtasida	turli	xastaliklar	bilan	kasallanish	darajasini	kamayti-
rishga	xizmat	qiladi.	Chunki	farzandlarimiz	sog‘lig‘iga	o‘z	vaqtida	ko‘proq	e’tibor	qaratilsa,	bu	ko‘zlangan	sama-
rani	beradi.	

Shuningdek,	Xorazm	viloyatining	Qo‘shko‘pir	va	Xonqa	tumanlarida	eksperiment	tariqasida,	barcha	bosh-
lang‘ich	sinf	o‘quvchilari	 ta’lim	planshetlari	bilan	 ta’minlanib,	kelgusida	mazkur	 tajriba	respublikaning	barcha	
hududlarida	bosqichma-bosqich	joriy	etiladi.

Umumiy	o‘rta	ta’limni	yangi	bosqichga	ko‘tarish	maqsadida	2030-yilgacha	208	ta	“Iste’dod-Intilish-Istiqbol”	
maktab-internatlarini	 tashkil	 etish	ko‘zda	 tutilmoqda.	Strategiyada	barcha	shahar	 va	 tumanlarda	 “shart-sha-
roitlari	Prezident	maktablarinikidan	kam	bo‘lmagan”	ixtisoslashtirilgan	maktablar	tashkil	etilishi	rejalashtirilgan.	
Aytish	kerakki,	bolalarga	intellektual	qobiliyatlaridan	kelib	chiqqan	holda	alohida	ta’lim	berilishi	(tracking)	“qobili-
yatli”	bolalarni	yaxshiroq	rivojlantirish,	o‘qitish	davomida	ularning	ehtiyojlarini	hisobga	olish	va	umuman,	ta’lim	
sifatini	oshirish	imkonini	beradi.

Strategiya	 doirasida	 2023–2024-o‘quv	 yilida	 butun	 mamlakat	 bo‘ylab	 120	 dan	 ortiq	 maktabda,	 tajriba	
tariqasida,	yuqori	sinflar	uchun	tanlov	fanlarini	joriy	etish	nazarda	tutilgan.	Yoshlar	va	sportga	oid	davlat	siyo-
sati	islohotlari	doirasida	maktab	bitiruvchilarining	kamida	ikkita	chet	tili	va	bitta	kasb-hunarni	puxta	egallashiga	
erishish	aks	etdi.

Hujjatda,	shuningdek,	ta’lim	sohasidagi	ko‘plab	tadqiqotchilar	va	amaliyotchilar,	umuman,	barcha	uchun	
sifatli	ta’lim	olishning	teng	imkoniyatlari	yaratilishi	mamlakatda	inson	kapitalini	rivojlantirishga	yanada	yaxshiroq	
hissa	qo‘shadi.

